
ನಿನಗೆ ಸಂಶಯವನ್ನುಂಟುಮಾಡುವುದನ್ನು, ನಿನಗೆ
ಸಂಶಯವನ್ನುಂಟುಮಾಡದ ವಿಷಯಕ್ಕಾಗಿ ತ್ಯಜಿಸು

ಅಬೂ ಮುಹಮ್ಮದ್ ಅಲ್-ಹಸನ್ ಇಬ್ನ್ ಅಲೀ ಇಬ್ನ್ ಅಬೀ ತಾಲಿಬ್ (ಅಲ್ಲಾಹು ಅವರ ಬಗ್ಗೆ
ಸಂಪ್ರೀತನಾಗಲಿ) - ಅಲ್ಲಾಹನ ಸಂದೇಶವಾಹಕರ (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ)

ಮೊಮ್ಮಗ ಮತ್ತು ಅವರ 'ರೈಹಾನ್' (ಪ್ರೀತಿಯ ಸುಗಂಧ ಪುಷ್ಪ) - ರಿಂದ ವರದಿ: ಅವರು ಹೇಳಿದರು: ನಾನು
ಅಲ್ಲಾಹನ ಸಂದೇಶವಾಹಕರಿಂದ (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಇದನ್ನು ಕಂಠಪಾಠ

ಮಾಡಿದ್ದೇನೆ: "ನಿನಗೆ ಸಂಶಯವನ್ನುಂಟುಮಾಡುವುದನ್ನು, ನಿನಗೆ ಸಂಶಯವನ್ನುಂಟುಮಾಡದ ವಿಷಯಕ್ಕಾಗಿ
ತ್ಯಜಿಸು".

[صحيح] [رواه الترمذي والنسائي]

ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಇಲ್ಲಿ  ಆದೇಶಿಸುವುದೇನೆಂದರೆ,
ನಿಮಗೆ  ಯಾವುದಾದರೂ  ಮಾತುಗಳು  ಮತ್ತು  ಕಾರ್ಯಗಳ  ಬಗ್ಗೆ  ಸಂಶಯವಿದ್ದರೆ  (ಅಂದರೆ,  ಅದು
ನಿಷಿದ್ಧವಾಗಿರಬಹುದೋ  ಅಲ್ಲವೋ,  ಹರಾಮ್  ಆಗಿರಬಹುದೋ  ಅಥವಾ  ಹಲಾಲ್  ಆಗಿರಬಹುದೋ  ಎಂದು
ಸಂಶಯವಿದ್ದರೆ),  ಅದನ್ನು  ಬಿಟ್ಟುಬಿಡಿ,  ಮತ್ತು  ಯಾವುದರ  ಕುರಿತು  ಅದು  ಒಳಿತಾಗಿದೆ  ಮತ್ತು  ಅದನ್ನು
ಮಾಡಲು ಅನುಮತಿಯಿದೆ ಎಂದು ನಿಮಗೆ ಖಾತ್ರಿಯಿದೆಯೋ (ಅಂದರೆ, ಅದರ ಬಗ್ಗೆ ಯಾವುದೇ ಸಂಶಯವಿಲ್ಲವೋ),
ಅದನ್ನು ನಿರ್ವಹಿಸಿರಿ.

